ԱՄՓՈՓԱԹԵՐԹ

«Հայաստանի Հանրապետությունում դրոշմավորման փորձնական ծրագրի շրջանակում դրոշմավորման ենթակա ապրանքների ցանկը և ցանկում ներառված ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի

	1. ՀՀ բարձր տեխնոլոգիական արդյունաբերության նախարարություն 

	26.09.2024թ.

	
	N 01/17․2/8079-2024

	«Հայաստանի Հանրապետությունում դրոշմավորման փորձնական ծրագրի շրջանակում դրոշմավորման ենթակա ապրանքների ցանկը և ցանկում ներառված ապրանքների դրոշմավորման փորձնական ծրագիրը հաստատելու մասին» ՀՀ կառավարության որոշման նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակներում առաջարկություններ և դիտողություններ չունի:
	ընդունվել է ի գիտություն

	2. ՀՀ էկոնոմիկայի նախարարություն
	26.09.2024թ.

	
	N 01/19168-2024

	Քննության առնելով «Հայաստանի Հանրապետությունում դրոշմավորման փորձնական ծրագրի շրջանակում դրոշմավորման ենթակա ապրանքների ցանկը և ցանկում ներառված ապրանքների դրոշմավորման փորձնական ծրագիրը հաստատելու մասին» ՀՀ կառավարության որոշման նախագիծը, որով նախատեսվում է հաստատել մի շարք ապրանքների (թեյ, սուրճ, դեղեր, ներկանյութեր, օծանելիք և մի շարք այլ ապրանքներ) դրոշմավորման փորձնական ծրագիրը, հայտնում ենք հետևյալը․
Ինչպես ներկայացված է նախագծով, ծրագիրը պարունակում է որոշակի ռիսկ, հաշվի առնելով, որ որոշ արտադրող կամ ներմուծող կազմակերպությունների համար առաջանալու է տեխնիկական վերազինման անհրաժեշտություն։ Միաժամանակ, հաշվի առնելով, որ ծրագիրը ՀՀ ՊԵԿ-ի հետ համատեղ իրականացվելու է «Հեռանկարային տեխնոլոգիաների զարգացման կենտրոն-Արմենիա» սահմանափակ պատասխանատվությամբ ընկերության կողմից, ուստի նշված ընկերության մատուցած ծառայությունների դիմաց տնտեսավարողները ստիպված են լինելու կատարել վճարումներ, ինչը ևս լրացուցիչ ֆինանսական բեռ է վերջիններիս համար։
Արդյունքում, փոքր և միջին տնտեսավարողները լինելով բիզնես միջավայրում ֆինանսապես ամենախոցելի հատվածը` ստիպված են լինելու կրել հավելյալ ֆինանսական ծանրաբեռնվածություն, ինչպիսի մոտեցումը չի բխում Էկոնոմիկայի նախարարության՝ գործարար միջավայրի բարելավման և կայուն զարգացման քաղաքականության սկզբունքներից։ 
Եվ այս առումով առաջարկում ենք, նախագծով հաստատվող N 1 հավելվածի ցանկում յուրաքանչյուր ապրանքախմբի համար սահմանել անցումային փուլ, որպեսզի տնտեսավարողները կարողանան անհրաժեշտության դեպքում վերազինել իրենց ընկերությունների կարողությունները։
Բացի այդ, հիշատակենք, որ ՀՀ կառավարության 2024 թվականի օգոստոսի 8-ի N 1213-Լ որոշմամբ հաստատվել է Հայաստանի Հանրապետությունում «արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 0401, 0402, 0403, 0404, 0405, 0406, 2105 00, 2202 99 910 0, 2202 99 950 0, 2202 99 990 0 ծածկագրերին դասվող ապրանքների դրոշմավորման փորձնական ծրագիրը։ Հետևապես կարծում ենք, որ  տվյալ դեպքում բացակայում է նոր իրավական ակտի մշակման անհրաժեշտությունը և նախագծով ներկայացված ցանկը առաջարկում ենք լրացնել հիշատակված որոշման մեջ՝ համապատասխան լրացումներ կատարելու միջոցով։
Միաժամանակ, հաշվի առնելով, որ նախագծին կից ներկայացված չէ Կառավարության 2020 թվականի դեկտեմբերի 17-ի N 2075-Ն որոշմամբ սահմանված պարզեցված ԿԱԳ եզրակացություն, հետևապես նախատեսվող կարգավորումների՝ գործարար միջավայրի  վրա  ազդեցության նշանակալիությունը միանշանակ գնահատել հնարավոր չէ։
	Ընդունվել է ի գիտություն
Հարկ է նկատի ունենալ, որ առաջարկվող ապրանքախումբը դրոշմապիտակներով դրոշմավորման ենթակա վերջին խումբ ապրանքներն են, որոնք անցնելու են հսկիչ նշանով դրոշմավորման մոդելի։ Մինչ այդ, արդեն իսկ ընդունվել են մի շարք ապրանքախմբերի` հսկիչ նշանով դրոշմավորման կարգավորումներ, որոնց պարագայում տնտեսվարողները հիմնականում արդեն իսկ իրականացրել և ապահովել են համապատասխան սարքերի առկայությունը։ 
Ինչ վերաբերում է առաջարկվող ապրանքախմբի փորձնական ծրագիրը ՀՀ կառավարության 2024 թվականի օգոստոսի 8-ի N 1213-Լ որոշման մեջ լրացումներ կատարելու միջոցով իրականացնելու առաջարկությանը, հարկ ենք համարում նշել, որ այն նպատակահարմար չէ, հաշվի առնելով, որ վերոնշյալ որոշմամբ հաստատված փորձնական ծրագիրն արդեն իսկ սկսվել է, բացի այդ, նշված որոշման մեջ այլ ժամկետ սահմանելը ևս ընդունելի չէ, նոր իրավական ակտ մշակելու, շրջանառելու ընդունելու ժամանակային առումով։

	3. ՀՀ արդարադատության նախարարություն
	11.10.2024թ.

	
	N /27.0.01/40802-2024

	«Հայաստանի Հանրապետությունում դրոշմավորման փորձնական ծրագրի շրջանակում դրոշմավորման ենթակա ապրանքների ցանկը և ցանկում ներառված ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի Հավելված N 1-ի ցանկն առաջարկում ենք համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումները: 
	Ընդունվել է

	4. ՀՀ ֆինանսների նախարարություն
	

	
	

	Առաջարկություններ դեռևս չեն ստացվել։
	

	5. Վարչապետի աշխատակազմի տեսչական մարմինների աշխատանքների համակարգման գրասենյակ
	25.10.2024թ.

	
	N02/16.6/36549-2024

	Քննության առնելով «Հայաստանի Հանրապետությունում դրոշմավորման փորձնական ծրագրի շրջանակում դրոշմավորման ենթակա ապրանքների ցանկը և ցանկում ներառված ապրանքների դրոշմավորման փորձնական ծրագիրը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը.
Նախագծի N 2 հավելվածի 1-ին կետից հետևում է, որ Նախագծի նպատակն է՝ կիրառելով ժամանակից տեխնոլոգիաները և մեթոդները՝ Հայաստանի Հանրապետությունում ստեղծված թվային համակարգի միջոցով ավելի արդյունավետ դարձնել շրջանառվող ապրանքների հետագծելիությունը և վերահսկողությունը: Վերոգրյալի համատեքստում Նախագծի իրավակարգավորման համաձայն՝  դրոշմավորման են ենթակա մի շարք ապրանքատեսակներ՝ որոնց շարքում է նաև   ընտանի թռչունների միսը: ՀՀ օրենսդրության համաձայն տեղական արտադրության ընտանի թռչունների միսը պետք է լինի սպանդանոցային ծագման, իսկ ներմուծվող ընտանի թռչունների միսը պետք է ուղեկցվի անվտանգությունը հիմնավորող փաստաթղթերով:
 Հետևաբար, հիմք ընդունելով վերոգրյալն՝ առաջարկում եմ Նախագծով սահմանել այնպիսի իրավակարգավորումներ, որոնք կապահովեն ընտանի թռչունների մսի դրոշմավորումը միայն համապատասխան փաստաթղթերի առկայության պարագայում:
Հայտնում եմ նաև, որ Նախագծով սահմանվող իրավակարգավորումներն արդեն իսկ նախատեսված են ՀՀ կառավարության 2024 թվականի օգոստոսի 8-ի N 1213-Լ որոշմամբ, ուստի առաջարկում եմ դիտարկել վերոնշյալ որոշման մեջ Նախագծով սահմանվող ապրանքները լրացնելու նպատակահարմարությունը։
	Ընդունվել է ի գիտություն։

Նախագծի 1-ին հավելվածով հաստատվող ցանկի 1-ին կետով նախատեսված է ԱՏԳ ԱԱ 0207 խմբին դասվող «ընտանի թռչունների միս և սննդային ենթամթերք՝ 0105 ապրանքային դիրքում դասակարգված, թարմ, պաղեցրած կամ սառեցրած» ապրանքախումբը, որը ներկայումս ՀՀ հարկային օրենսգրքի 390-րդ հոդվածի 1-ին մասի աղյուսակի 1-ին կետին համապատասխան՝ ենթակա է պիտակավորման դրոշմապիտակներով։  
[bookmark: _GoBack]0207 խմբին դասվող ապրանքատեսակի դրոշմավորումը համապատասխան փաստաթղթերի (տեղական արտադրությանը՝ սպանդանոցային ծագման, իսկ ներմուծվածը անվտանգությունը հիմնավորող փաստաթղթերի) առկայության պարագայում իրականացնելու առաջւարկը հնարավոր է քննարկել միայն  հարկային օրենսգրքում համապատասխան փոփոխությունների շրջանակներում։ Դրոշմապիտակներով դրոշմավորման առումով համանման դրույթներ ներկայումս օրենսգրքով սահմանված են ԱՏԳ ԱԱ 2936, 3002 41 000 0, 3004, 3006 30 000 0, 3006 60 000 ծածկագրերին դասվող ապրանքների (բացառությամբ ՀՀ-ում արտադրվող ապրանքների) դեպքում, սակայն անհրաժեշտ է նկատի ոնենալ, որ նույնիսկ օրենքով ներկայացված առաջարկը ներառելու դեպքում բազմակողմանի քննարկման կարիք ունի՝ առաջին հերթին դրա ներդրման հնարավորության առումով։ 
Ինչ վերաբերում է առաջարկվող ապրանքախմբի փորձնական ծրագիրը ՀՀ կառավարության 2024 թվականի օգոստոսի 8-ի N 1213-Լ որոշման մեջ լրացումներ կատարելու միջոցով իրականացնելու առաջարկությանը, հարկ ենք համարում նշել, որ այն նպատակահարմար չէ, հաշվի առնելով, որ վերոնշյալ որոշմամբ հաստատված փորձնական ծրագիրն արդեն իսկ սկսվել է, բացի այդ, նշված որոշման մեջ այլ ժամկետ սահմանելը ևս ընդունելի չէ, նոր իրավական ակտ մշակելու, շրջանառելու ընդունելու ժամանակային առումով։



